
PENGESAHAN KEASLIAN LAPORAN 

Dengan ini saya NORHIDAYAH BINTI MAT RONI bernombor Matrik UK8383 

mengaku bahawa laporan Latihan lndustri bagi kursus SOS 4299 adalah hasil

usaha saya sendiri setelah berada di Jabatan Belia dan Sukan negeri Kelantan. 

Segala bentuk penulisan yang terkandung dalam laporan ini adalah pandangan 

dan pendapat saya yang berasaskan pengaplikasian teori dan pengalaman yang 

dipelajari semasa Latihan lndustri semata-mata. Fakulti Pengurusan Ekonomi 

(FPE), KUSTEM tidak terikat dengan isi kandungan laporan tersebut. 

Tandatangan 

�ah Bt Mat Roni 

Tarikh : 1,o NOV.tMB:eP :um'? · 

Disahkan oleh: 

Penyelia KUSTEM 
b/p Pengerusi Latihan lndustri 
Fakulti Pengurusan dan Ekonomi 
Kolej Universiti Sains dan Teknologi 
(KUSTEM) 

PENGHARGAAN 

Alhamdulillah ..... bersyukur ke Hadrat llahi kerana dengan limpah kurnianya saya 

dapat menyiapkan laporan Latihan lndustri ini. Latihan lndustri ini dapat memberi 

pengalaman dan ilmu pengetahuan kepada saya untuk meneruskan bidang 

pembelajaran saya dan ia merupakan prasyarat dan pembelajaran secara amali 

sebelum menamatkan pembelajaran di KUSTEM. 

Ucapan ribuan terima kasih saya kepada Dr. Ashraf B. Abd Rahman 

selaku Penyelia KUSTEM kerana banyak memberi tunjuk ajar dan panduan 

dalam menyiapkan laporan ini. Beliau banyak memberi nasihat dan sokongan 

kepada pelatih untuk menyiapkan laporan dan membantu sepanjang di 

organisasi Latihan lndustri. 

Di kesempatan ini juga saya ingin mengucapkan jutaan terima kasih 

kepada pihak Jabatan Belia dan Sukan Negeri Kelantan kerana sudi 

membenarkan saya untuk menjalankan LI di jabatan ini. Kerjasama dari semua 

pihak terutama Pengarah JBSNK, Tuan Abdul Rahim B. Tuan Bahru amatlah 

dihargai. Tambahan lagi ucapan penghargaan ini ditujukan kepada Penyelia LI 

iaitu Pn. Samsiah Bt Mat kerana telah membantu saya banyak perkara 

sepanjang LI dijalankan. Terima kasih saya ucapkan juga untuk kakitangan 

JBSNK kerana banyak menolong pelatih dalam semua bidang samada secara 

langsung atau tidak langsung. 

Wassalam .................. . 

RINGKASAN EKSEKUTIF 

Latihan lndustri adalah satu pendekatan yang telah disusun oleh KUSTEM 

kepada pelajar khususnya pelajar POSESO untuk mendedahkan suasana 

sebenar alam pekerjaan. la juga memberi peluang kepada pelajar untuk 

membuat pemerhatian terhadap keadaan alam pekerjaan. Dengan ini KUSTEM 

telah mewujudkan LI untuk pelajar selama dua belas minggu untuk menimba 

pengalaman. 

Objektif LI adalah untuk memberi tunjuk ajar dan kemahiran professional kepada 

pelajar dalam mengaplikasikan teori yang dipelajari di dalam kuliah berbanding 

membuat pemerhatian secara realiti di alam pekerjaan. Selain itu, LI 

berobjektifkan bagi membolehkan pelajar menunjukkan kebolehan dan 

kemahiran dalam melaksanakan tugasan yang diberikan untuk dijadikan 

panduan selepas bergraduat nanti. 

Latihan lndustri ini dijalankan di Jabatan Belia dan Sukan Negeri Kelantan. 

JBSNK adalah merupakan satu agensi kerajaan yang berfungsi sebagai 

pelaksana, perancang dan penyelenggara masyarakat belia di negeri Kelantan. 

Objektif jabatan ini adalah untuk meningkatkan taraf masyarakat belia dan 

disamping mewujudkan "Gaya Hidup Sihat" di negeri Kelantan. Kebanyakan 

program yang dilaksanakan adalah mengikut kos dan jadual pelaksanaan 

selaras dengan peruntukan dan perbelanjaan yang diberikan. Melalui program 

yang dilaksanakan oleh JBSNK dapat memberi maklumat dan pengalaman yang 

mendalam kerana ia dapat mengaplikasikan teori yang dipelajari di dalam kuliah. 

Dengan ini, pengalaman yang diperolehi dari JBSNK dapat dijadikan bekalan 

untuk pelajar menempuh alam pekerjaan nanti. 

Secara kesimpulannya, LI telah memberi ruang kepada pelatih terhadap 

pendedahan mengenai alam pekerjaan yang akan ditempuhi oleh pelajar pada 

masa hadapan. Dan diharapkan pihak KUSTEM akan meneruskan program LI ini 

selanjutnya selepas ini. 




